
— 8 — Koiuntura di-da batean2022ko azaroa 

ENPRESARIEN KONFIANTZA 

EAEko enpresek ezkortasun handiagoa erakutsi 
dute laugarrren hiruhilekoari buruz 

Laboral Kutxak enpresen konfiantzari buruzko 
inkestan jaso duenez, EAEko enpresek etorkizun 
hurbilari buruzko ikuspegi ezkorragoa dute orain. 
Zehazkiago, enpresen konfiantzaren indizea 42,0 
puntura jaitsi da, aurreko balioa baino zortzi 
puntu beherago. Igurikimenen okertze horren 
zati handi bat ingurunearen dinamismo faltagatik 
dator. Izan ere, enpresen %2,8k soilik uste du 
inguruak hobera egingo duela hiruhileko 
honetan, eta ia bi herenek uste dute okerrera 
egingo duela. 

Adierazle hori osatzen duten atal guztiek aurreko 
hiruhilekoan baino puntuazio txikiagoa jaso dute 
hiruhileko honetan, eta okerrera egiteko joera 
luzatu dute. Fakturazioaren kasuan, adibidez, 
indizea 44,7ra jaitsi da, enpresen %15,7k ikuspegi 
baikorra baina %26,4k ezkorra dutelako. Halere, 
oraindik erdiek baino gehixeagok uste dute 
fakturazioa aurrekoaren antzeko mailan 
mantenduko dela. Jardueraren kasuan, %7,5 
baikorra da, eta %34,3k uste du okerrera egingo 
duela. 

Errentagarritasun igurikimenak 
Indizea 

Eskarien igurikimenak 
Indizea 

Prezioen igurikimenak 
Indizea  

Espero den jarduera gutxiago hori eskaera berri 
gutxiago jasotzearen eta prezioak igotzearen 
ondorio da. Hala, enpresen %28,7k uste dute 
eskaerak jaitsi egingo direla, eta %12,2k, berriz, 
igoko direla. Prezioei dagokienez, igoko (%20,1) 
eta jaitsiko (%19,7) direla uste dutenen artean 
ia erdibana banatzen dira iritziak, eta gehienek 
egungo mailari eutsiko diotela pentsatzen dute. 

Iragarpen txarrak gorabehera, inbertsioari bu-
ruzko itxaropenak ez dira oso kaltetuak izan, eta 
enpresen laurden batek baino gutxiagok uste du 
jaitsi egingo dela; %10,6k, aldiz, handitu egingo 
du, eta ia bi herenek eutsi egingo diote egungo 
mailari. 

Langile igurikimenak 
Indizea  

Inbertsio igurikimenak 
Indizea 

Iturria: Laboral Kutxa. 

